[image: image1.png]BERGARAKO UDALA



[image: image2.jpg]




Ariketa

Txistiak
Landuko dittugunak:

Aditza

Mikelek jo nau ≠ Mikelek jo dost

Leirek zaplastekua emon dost ≠ Leirek zaplastekua jo dost

Lexikua

Lesiñuak: 

Bihurrittua ≠ Esguince
Beltzunia ≠ Moratoia
IKASMAILLA: LHko 2. eta 3. ziklua eta DBH
MATERIALA:  grabagaillua eta irrati-kaseta
AZALPENA:

Ariketa honen helburua lantzen dihardugun egitturak modu dibertigarri batean erabiltzia da. 
Gelan landu eta kanpoan ekoiztekoa da. 

Ikasliak txiste multzo bat edukiko dabe eta hauetatik bat aukeratuko dabe. Ondoren hau, bakarka, grabadoraren bidez grabatuko dabe. 
Ikasle danak euren txistia grabautakuan, klasian entzungo dittue txistiak radiokasete baten bidez. 

KUADRO BATEN BIHOZKADAK

Lagun bi ziran. Bata artezalia, hala be pintura kontuan, eta bestia ez bakarrik holako gauzen kezkarik bakoa, pinturako kuadro bati gizonak hainbeste afan zelan emon leikian be konprenditzen ez ebana.

Horraitxiok, behin, juan zan bere adiskideagana eta esan ei zetsan:

· Nahi badok sinistu, atzo pinturako kuadru batek negarrez ipiñi ninduan...

· Eztok izango!... Van Gogh, Utrillo, Cezanne edo horrelakoren batena izango zuan.

· Nik etxakiat zeiñena zan, baiña kuadru galanta zuan da nahikua negar erain jestan.

· Nola nahitta be, hire sentimentueri holako bihozkadia emoteko on-ona izan bihar.

· Bihozkadia diñok, bihozkadia?... A ze zartatekua emon zostan!

· Hik zer pentsatzen eban ba?kuadru onak holakotxiak izaten dittuk. Ordua zuan hiri be zarrada eraitzeko.

· Zarrara diñok, zarrada?

Artezalia, oraintxe bere zaletasuna lagunak konprendittuko ebala eta, pozaren pozez egon ezin da, preguntau ei zetsan:

· Ia ba, kontairak zelan izan zan.

· Ba, kuadrua, txintxilizka euan lekutik sokia eten-da jausi zuan eta buruan jo ninduan; emon zestan zartadiakin nola ez najuan ba negarrik egingo?

NON DAGO BESTIA?

Gau euritsu batian badator Buru deitzen zotsen elgetarra motorrian Arrasate aldetik Bergararuntz. Trago batzuk jota be bai, eta Salgumendiko zubixan, blausta, zuzenian errekara.

Oiñezko batek ikusi zeban istripua eta laguntzera juan zanian han aurkittu zeban Buru egundoko gaztaikoarekin, konortia erdi galduta.

· Zer moduz zare?-oiñezkuak larrittuta.

· Ondo, baiña bestia?

Lehenengo pasau zan kotxia geldittu eta ospitalera eruan zeben.

· Nun da bestia, bestia, bestia...?- etengabe esaten ei zeban ospitalera bidian.

Suhiltzailliei eta inguruko baserrittarrei deittu, linterna eta farolak hartu eta errekia arakatzen hasi ziran Bururen beste motokidiren billa.

Ospitalian be, “bestia, bestia, nun da bestia?”, jarraitzen zeban Buruk.

Bi egun jarraittu zeben errekan, sasi artiak, presak eta errekako baztar danak errejistatzen, baiña alperrik. Eskerrak, Buru bere onera etorri zanian, ez bestia baizik eta “Vespia” esan nahi zebala konturatu zirela. Bestela, oindio be, San Prudentziotik Debara arteko erreka baztarrak arakatzen jardungo giñuke.

BURRUKA ERRAZA

Bazen beti demanda billa ibiltzen zan kankaillu bat, haritza bezalakoxe mutikotia bera. Behin, tabernan zeguala, mutil txiki eta argal batekin sartu zan.

· Hi, hik begirau egin nauk, mekauen zotz! Hori ez jotsat nere amari be permititzen!

· Nik hi begiratu...

· Bai, irten kanpora, bi belarrondoko emon bihar dostat eta!!

· Bi belarrondoko? Hi ez hago burutik sano, lehenenguarekin lurrian najaok eta.

BEGIONDOKUA

Ordurako baso erdi batzuk edanak eta hau edo bestia zela, kontua da Fernando eta bere lagun bat alkarrekin haserretu egin zirela. Eta ez haserretu bakarrik, baitta jaiki eta burrukan hasi be. Halako batian, Fernandok emoten dotsa ukabilkada bat betonduan eta laguna luze lurrera.

Lurrian zeguanak zera esan zotsan Fernandori begirakune zorrotza jaurtiz:

· Hau eztok horrela geldittuko, kauen zotz!!

Eta Fernandok:

· Ez, hori haundittu egingo dok.

SALTO ERRAZA

Gizon batek hegazkiñetik salto egin zeban baiña jausgaillua ez jakon irekitzen. Eta pentsau zeban:

· Hau dok muturrekua hartu bihar dotena hau!!

Lurrera aillegatzeko ehun metro geratzen jakonian, eta pentsatu zeban berekiko:

· Oinguan kitto!! Arrautzopil bat eginda geratuko nok!

Lurrera heltzeko bi metro geratzen jakonian, esan zotsan bere buruari lasai-lasai:

· Ba, salbatu nok. Hemendik erraz salto egitten juat.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

